საქართველოს მთავრობის
განკარგულება №---
2020 წლის  --- მაისი
ქ. თბილისი

2020-2022 წლების საპილოტე რეგიონების ინტეგრირებული განვითარების პროგრამის ფარგლებში პროგრამის პრიორიტეტებისა და საპილოტე რეგიონების მიხედვით 2020 წელს განსაკარგი ჯამური თანხის განსაზღვრის შესახებ

„2020−2022 წლების საპილოტე რეგიონების ინტეგრირებული განვითარების პროგრამის  პროექტების შერჩევის პროცედურებისა და კრიტერიუმების განსაზღვრის წესის დამტკიცების შესახებ“ საქართველოს მთავრობის 2020 წლის 27 მარტის №200 დადგენილებით დამტკიცებული წესის მე-2 მუხლის მე-3 პუნქტის შესაბამისად „საქართველოს საპილოტე რეგიონების განვითარების მიზნით განსახორციელებელი ღონისძიებების შესახებ“ საქართველოს მთავრობის 2019 წლის 20 დეკემბრის №628 დადგენილებით დამტკიცებული „2020−2022 წლების საპილოტე რეგიონების ინტეგრირებული განვითარების პროგრამის“ მე-4 პრიორიტეტის - „ინტეგრირებული ადგილობრივი განვითარების“ განხორციელების მიზნით, საქართველოს სახელმწიფო ბიუჯეტიდან 2020 წლის წელს განსაკარგ ჯამურ თანხად განისაზღვროს 5 000 000 (ხუთი მილიონი) ლარი, რომელიც „2018 - 2021 წლების საქართველოს რეგიონული განვითარების პროგრამის ფარგლებში საპილოტე რეგიონების განსაზღვრის შესახებ“ საქართველოს მთავრობის 2018 წლის 27 აგვისტოს №1713 განკარგულებით განსაზღვრული საპილოტე რეგიონებისთვის განაწილდეს შემდეგი მოცულობებით:
ა)  იმერეთი - 2 188 000 (ორი მილიონ ას ოთხმოცდარვა ათასი) ლარი;
ბ) კახეთი - 1 781 000 (ერთი მილიონ შვიდას ოთხმოცდაერთი ათასი) ლარი;
გ) გურია - 701 000 (შვიდას ერთი ათასი) ლარი;
დ) რაჭა-ლეჩხუმი და ქვემო სვანეთი - 329 000 (სამას ოცდაცხრა ათასი) ლარი.

განმარტებითი ბარათი


„2020-2022 წლების საპილოტე რეგიონების ინტეგრირებული განვითარების პროგრამის ფარგლებში პროგრამის პრიორიტეტებისა და საპილოტე რეგიონების მიხედვით 2020 წელს განსაკარგი ჯამური თანხის განსაზღვრის შესახებ“ საქართველოს მთავრობის განკარგულების პროექტზე

ინფორმაცია სამართლებრივი აქტის პროექტის შესახებ

„2020-2022 წლების საპილოტე რეგიონების ინტეგრირებული განვითარების პროგრამის ფარგლებში პროგრამის პრიორიტეტებისა და საპილოტე რეგიონების მიხედვით 2020 წელს განსაკარგი ჯამური თანხის განსაზღვრის შესახებ“ საქართველოს მთავრობის განკარგულების პროექტის (შემდგომში - განკარგულების პროექტი) მომზადება განპირობებულია შემდეგი გარემოებებით:
„2020 − 2022 წლების საპილოტე რეგიონების ინტეგრირებული განვითარების პროგრამის პროექტების შერჩევის პროცედურებისა და კრიტერიუმების განსაზღვრის წესის დამტკიცების შესახებ“ საქართველოს მთავრობის 2020 წლის 27 მარტის №200 დადგენილებით დამტკიცებული წესის მე-2 მუხლის მე-3 პუნქტის შესაბამისად, საქართველოს საპილოტე რეგიონების განვითარების სამთავრობო კომისია განსაზღვრავს 2020-2022 წლების საპილოტე რეგიონების ინტეგრირებული განვითარების პროგრამით (შემდგომში - სრიგპ) გათვალისწინებული პროგრამის პრიორიტეტებისა და საპილოტე რეგიონებისათვის ყოველწლიურად განსაკარგ ჯამურ თანხას და წარუდგენს საქართველოს მთავრობას დასამტკიცებლად.
განკარგულების პროექტის შესაბამისად, სრიგპ-ით განსაზღვრული მე-4 პრიორიტეტის - „ინტეგრირებული ადგილობრივი განვითარების“  განსახორციელებლად, გურიის (ოზურგეთის, ლანჩხუთის, ჩოხატაურის მუნიციპალიტეტები), იმერეთის (ბაღდათის, ვანის, ზესტაფონის, თერჯოლის, სამტრედიის, საჩხერის, ტყიბულის, ქუთაისის, წყალტუბოს, ჭიათურის, ხარაგაულის, ხონის მუნიციპალიტეტები), რაჭა-ლეჩხუმი და ქვემო სვანეთის (ამბროლაურის, ონის, ცაგერის და ლენტეხის მუნიციპალიტეტები) და კახეთის (ახმეტის, გურჯაანის, დედოფლისწყაროს, თელავის, ლაგოდეხის, საგარეჯოს, სიღნაღის და ყვარლის მუნიციპალიტეტები) საპილოტე რეგიონებში  შემავალ მუნიციპალიტეტებისათვის გამოიყოფა თანხა. 
აღნიშნული თანხის ფარგლებში სრიგპ-ის მე-4 პრიორიტეტის განსახორციელებლად მომზადდება საკონკურსო პირობები და მისი კომისიის მიერ მოწონების და კონკურსის გამოცხადების შემდგომ, შესაბამის მუნიციპალიტეტებს შესაძლებლობა მიეცემათ მონაწილეობა მიიღონ  კონკურსში და წარადგინონ სრული საპროექტო განაცხადები შესაბამისი კონკურსის პირობების მიხედვით.
აღსანიშნავია, რომ „2020 − 2022 წლების საპილოტე რეგიონების ინტეგრირებული განვითარების პროგრამის პროექტების შერჩევის პროცედურებისა და კრიტერიუმების განსაზღვრის წესის დამტკიცების შესახებ“ საქართველოს მთავრობის 2020 წლის 27 მარტის №200 დადგენილებით დამტკიცებული წესის მე-2 მუხლის შესაბამისად, განკარგულების პროექტი მოწონებულია საქართველოს საპილოტე რეგიონების განვითარების სამთავრობო კომისიის 2020 წლის პირველი აპრილის №1 სხდომაზე.

ინფორმაცია ევროკავშირის სამართლებრივი აქტის შესახებ

განკარგულების პროექტი არ უკავშირდება ევროკავშირის რომელიმე სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან  ევროკავშირთან დადებული საქართველოს ორმხრივი და მრავალმხრივი ხელშეკრულებებიდან. 

პროექტის მიღებით გამოწვეული საფინანსო-ეკონომიკური შედეგების გაანგარიშება

განკარგულების პროექტის მიღება გავლენას არ მოახდენს სახელმწიფო ბიუჯეტის საშემოსავლო და ხარჯვით ნაწილზე, ასევე, არ არის დაკავშირებული სახელმწიფოს მიერ ახალი ფინანსური ვალდებულებების აღებასთან.

პროექტის მოსალოდნელი შედეგი

განკარგულების პროექტის მიღების შედეგად დაიწყება „საპილოტე რეგიონების  ინტეგრირებული განვითარების პროგრამის“ განხორციელება და საპილოტე რეგიონებს შესაძლებლობა მიეცემათ მონაწილეობა მიიღონ სრიგპ-ის ფარგლებში გამოცხადებულ კონკურსში და წარადგინონ საკონკურსო განაცხადები ამ განკარგულებით განსაზღვრული თანხების ფარგლებში. 

პროექტის განხორციელების ვადები

განკარგულების პროექტით გათვალისწინებული ღონისძიებების განხორციელების ვადად განისაზღვრება 2020 წელი. 

პროექტის ავტორი და პროექტის წარმდგენი

განკარგულების პროექტის ავტორია საქართველოს რეგიონული განვითარებისა და ინფრასტრუქტურის სამინისტრო, ხოლო წარმდგენი - საქართველოს ფინანსთა სამინისტრო.


